
Il-Pulizija 
 (Spettur Shawn Pawney) 

(Spettur Clayton Camilleri) 
 

vs  
 

Munir Mohamed Ali Gammudi 
 

Illum 30 ta’ Marzu, 2021 

 

Kumpilazzjoni numru: 378/2020 

 

Il-Qorti, 

 

Rat l-imputazzjonijiet migjuba kontra l-imputat Munir Mohamed Ali 

Gammudi, detentur tad-dokument tar-residenza Maltija bin-numru 

133089(A), billi huwa akkuzat talli nhar l-ewwel ta’ Awwissu 2020, ghall-

habta tas-sitta u nofs ta’ filghaxija u/jew f’hinijiet ohra, qabel jew wara, 

minn fond imsemmi Agius Flats, Appartament numru 2, Triq il-Pjunjieri, 

San Pawl il-Bahar u/jew f’dawn il-gzejjer:  

1) Ikkommetta serq, liema serq huwa kkwalifikat bil-mezz, bil-valur, li 

jeccedi l-elfejn tlett mija u disa’ u ghoxrin ewro u sebgha u tletin 



centezmu (€2,329.37) u bil-lok u li sar ghad-dannu ta’ Mohamed Saad 

Ibrahim Abuwisa u/jew ta’ xi persuna/i ohra.  

 

Billi huwa akkuzat ukoll talli nhar il-21 ta’ Lulju 2020 bejn it-tmienja ta’ 

filghodu u nofsinhar, u/jew f’hinijiet ohra, qabel jew wara, minn gewwa: 

Blokka C, Appartament numru 3, Triq ir-Rabat, iz-Zebbug Ghawdex, 

u/jew f’dawn il-gzejjer:  

 

2) Ikkommetta serq, liema serq huwa kkwalifikat bil-mezz, bil-valur, li 

jeccedi l-elfejn tlett mija u disa’ u ghoxrin ewro u sebgha u tletin 

centezmu (€2,329.37) u bil-lok u li sar ghad-dannu ta’ Simone Vella 

u/jew ta’ xi persuna/i ohra.  

 

3) Billi huwa akkuzat ukoll talli b’hekk irrenda ruhu recidiv ai termini 

tal-Artikoli 49, 50 u 289, tal-Kapitolu 9 tal-Ligijiet ta’ Malta, permezz 

ta’ diversi sentenzi definittivi moghtija fil-konfront tieghu mill-Qrati 

ta’ Malta.  

 

XHIEDA 

F’dan il-process xehdu erbatax (14) -il xhud kif gej: 

Abudwisa Mohamed Saad Ibrahim (a fol 41 et. seq.); Simone Vella (a fol 44 

et. seq.); George Apap (a fol 48 et. seq.); Spettur Shawn Pawney (a fol 50 et. 

seq.); Dr. Marisa Mifsud (a fol 60 et. seq.); Joseph Portelli (a fol 67 et. seq.); 



Spettur Clayton Camilleri (a fol 69 et. seq.); Keith Cutajar (a fol 77 et. seq.); 

Eunice Grech Fiorini (a fol 148 et. seq.); Stephen Cachia (a fol 195 et. seq.); 

Vincent Ciliberti (a fol 199 et. seq.); WPS 224 Suzanne Mifsud (a fol 200 et. 

seq.); WPC 337 Eunice Duncan (a fol 206 et. seq.); Spettur Bernard Charles 

Spiteri (a fol 226 et. seq.). 

 

Ikkunsidrat:  

 

Semghet l-ammissjoni ta’ l-imputat kif registrat fl-atti fis-seduta tal-10 ta’ 

Marzu 2021 ghall-imputazzjonijiet migjuba fil-konfront tieghu.  

 

Illi din il-Qorti osservat dak li jiddisponi l-Artikolu 392A(1) tal-Kap. 9 

talLigijiet ta’ Malta, u cioe’ wara li l-imputat wiegeb li huwa hati, din il-

Qorti wissietu b’mod l-aktar solenni fuq il-konsegwenzi legali ta’ dik it-

twegiba tieghu u tatu zmien xieraq sabiex jekk irid jerga’ lura minnha u 

kien biss wara li staqsietu t-tieni darba wara li kkonsulta mal-avukat 

tieghu Dr Christopher Chircop li l-Qorti ghaddiet sabiex taghti kaz din l-

ammissjoni tieghu.  

 

Illi ghalhekk fuq l-ammissjoni volontarja u inkondizzjonata tal-istess 

imputat, il-Qorti tiddikjara li m’ghandiex triq ohra salv li ssib lill-imputat 

hati ta’ l-imputazzjonijiet migjuba kontra tieghu.  

 

Semghet sottomissjonijiet dwar il-piena fejn l-Ufficjal Prosekutur kien 

mitlub li jipprezenta l-piena stabilita’ ghall-imputazzjonijiet migjuba 

kontra l-imputat. 



KONSIDERAZZJONIJIET DWAR IL-PIENA 

Ricentement il-Qorti tal-Appell Kriminali fil-kawza fl-ismijiet Il-Pulizija 

vs Simon Borg1 dahlet fil-fond dwar l-iskop ta’ piena li jinkludi fost il-

principji kardinali hemm l-effett Retributtivu Preventiv tal-piena: 

 

L-aspett retributtiv tal-piena huwa, skont il-ġurista Francesco 

Carnelutti, dak li jservi biex jirristabbilixxi is-sitwazzjoni morali soċjali 

għal kif kienet qabel ma seħħet il-ħsara lis-soċjeta bil- kommissjoni tar-

reat. U s-soċjeta teżiġi li l-ħati jagħmel tajjeb għall-azzjoni vjolattiva tad-

dritt penali kommessa minnu u li tkun kisret il-paċi u trankwillita’ 

tagħha. 

 

L-aspett preventiv tal-piena huwa dak li jrid jassigura li l-piena tkun 

strument li bih, grazzi għal biża li s-sanzjoni li tkun tista’ tingħata 

toħloq f’moħħ is-soċjeta, b’mod li dak li jkun jerġa jaħsibha darbtejn qabel 

ma jikkommetti reat. Fi kliem ieħor, minħabba l-biża li teħel il-piena, 

persuna tiġi mġegħela tixtarr sew il-konsegwenzi t’egħmilha qabel ma 

twettaq l-att kriminuz ̇. 

 

L-aspett preventiv għalhekk huwa duplic ̇i : wieħed ta’ natura g ̇enerali 

u l-ieħor ta’ natura speċjali. L-effett preventiv ġenerali huwa dak li 

bis-saħħa tal-liġi penali li tistabbilixxi l-piena, is-soċjeta tiġi kemm jista’ 

jkun imrażna milli tikkommetti reati minħabba l- biża li tinkorri fil-piena 

jekk tinstab ħatja. Aktar ma dik il-piena tiġi applikata fil-prattika, aktar 

 
1Appell numru 96/2019deciz  Imħallef Dr. Aaron M. Bugeja  fl-10 t’Ottubru 2019  



dak l-effett preventiv ġenerali jkun laħaq il-mira tiegħu. L-aspett 

preventiv speċjali huwa dak li japplika għall-ħati innifsu, li jkun 

esperjenza fuqu personali l-effetti tal-piena, b’mod li darb’oħra jerġa 

jaħsibha sew qabel ma jagħżel li jikser il-Liġi. Jekk is-soċjeta titlef din il-

biża mill-piena minħabba li l-Liġi penali tibda’ titnaqqar fil-kwalita jew 

kwantita tal-piena jew inkella minħabba li l-pieni ma jiġux applikati bir-

rigorosita dovuta għall-fattispecie tal-każ, allura ma jkun hemm xejn li 

jġiegħel lill- membri tas-soċjeta milli jiddez ̇istu għax jekk jiddelinkwu 

mingħajr konsegwenza jew b’konsegwenza żgħira, isir konvenjenti 

għall- membri fi ħdan soċjeta li jiddelinkwu. Dan iwassal għal 

proliferazzjoni ta’ delinkwenza b’konsegwenzi nefasti għall-interessi tal-

kollettivita’. Is-soċjeta allura teħtieġ li l-piena jkollha aspett preventiv li 

jkun effettiv u effikac ̇i meħtieġ għall-eżistenza paċifika tagħha stess. 

Altrimenti, il-kollass. 

 

DECIDE: 

L-imputat qieghed jinstab hati tal-imputazzjonijiet migjuba kontrih wara 

l-ammissjoni tieghu, se tqis li hemm imputazzjonijiet li huma alternattivi 

ghal xulxin u ser jigi applikat l-Artikolu 17  tal-Kap. 9 tal-Ligijiet ta’ Malta. 

 

Ghal finijiet ta’ piena l-Qorti kkunsidrat li mill-fedina penali tal-imputat 

mhix wahda netta. Il-Qorti izda kkunsidrat ukoll li l-imputat ghandu 

problemi ta’ abbuz ta’ droga, l-ammissjoni bikrija u li huwa ricediv. 

 

Ghal dawn il-motivi l-Qorti tiddikjara lill-imputat hati tal-akkuzi kollha 

migjuba fil-konfronti tieghu u dan wara l-ammissjoni tieghu u wara li rat 

l-Artikoli 17, 49, 50,  261(b)(c)(e), 263(a), 267, 269(g), 279(b), 289, 579(1) tal-



Kap 9 tal-Ligijiet ta’ Malta issib lill-imputat hati  tal-imputazzjoni kollha 

migjuba fil-konfronti tieghu u tikkundannah tletin (30) xahar 

prigunerija.   

In oltre l-Qorti tordna lill-ħati jħallas l-ispejjeż kollha li għandhom 

x’jaqsmu mal-ħatra tal-esperti skont l-Artikolu 533 tal-Kapitolu 9 tal-

Liġijiet ta’ Malta, liema spejjeż jammontaw għas-somma ta’ tliet elef, seba’ 

mitt Ewro u wiehed u ghoxrin centezmu (EUR 3,707.21)2 li għandhom 

jitħallsu fi żmien tlett xhur b’dan li  jekk il-ħati jonqos li jħallas dan l-

ammont jew parti minnu fiż-żmien lilu preskritt, l-ammont jew il-bilanċ 

jiġi dovut minnufih u jiġi konvertit fi priġunerija skond ir-rati applikabbli 

ai termini tal-liġi. 

 

Finalment il-Qorti tordna li dawn l-atti jintbaghtu ghand l-avukat generali 

fiz-zmien li trid il-Ligi. 

 

 

___________________ 

Dr. Joseph Mifsud 

Magistrat 

 

 

Margaret De Battista 

Deputat Registratur 

 

 

 
2 Spejjez tal-esperti: €649.74 – Dr. Daniel Calleja; €642.63 – Vincent Ciliberti; €155.60 – WPC156 

Lara Garzia; €468.90 - PS336 Francesco Imbroll u PS959 Daniel Formosa; €1,790.34 – Keith Cutajar  

 


